
1  



2 

 

 

 

 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ 8 (3)-2023  

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 

ACTUAL PROBLEMS OF HUMANITIES AND SOCIAL SCIENCES 

 
 

 

 

 

 

 

 

 

 

ТОШКЕНТ-2023

 

  ISSN: 2181-1342 (Online) 

  Сайт: https://scienceproblems.uz 

   DOI:  10.47390/SCP1342V3I8Y2023 

 

https://scienceproblems.uz/


3 

БОШ МУҲАРРИР: 

Исанова Феруза Тулқиновна 

 
ТАҲРИР ҲАЙЪАТИ: 
 

07.00.00-ТАРИХ ФАНЛАРИ: 

Юлдашев Анвар Эргашевич – тарих фанлари 
доктори, сиёсий фанлар номзоди, профессор, 
Ўзбекистон Республикаси Президенти 
ҳузуридаги Давлат бошқаруви академияси;  

Мавланов Уктам Махмасабирович – тарих 
фанлари доктори, профессор, Ўзбекистон 
Республикаси Президенти ҳузуридаги Давлат 
бошқаруви академияси; 

Хазраткулов Аброр – тарих фанлари доктори, 
доцент, Ўзбекистон давлат жаҳон тиллари 
университети. 

 

08.00.00-ИҚТИСОДИЁТ ФАНЛАРИ: 

Карлибаева Рая Хожабаевна – иқтисодиёт 
фанлари доктори, профессор, Тошкент давлат 
иқтисодиёт университети;  

Худойқулов Садирдин Каримович – иқтисодиёт 
фанлари доктори, доцент, Тошкент давлат 
иқтисодиёт университети; 

Азизов Шерзод Ўктамович – иқтисодиёт фанлари 
доктори, доцент, Ўзбекистон Республикаси 
Божхона институти;  

Арабов Нурали Уралович – иқтисодиёт фанлари 
доктори, профессор, Самарқанд давлат 
университети; 

Холов Актам Хатамович – иқтисодиёт фанлари 
бўйича фалсафа доктори (PhD), доцент, 
Ўзбекистон Республикаси Президенти 
ҳузуридаги Давлат бошқаруви академияси; 

Шадиева Дилдора Хамидовна – иқтисодиёт 
фанлари бўйича фалсафа доктори (PhD), доцент 
в.б, Тошкент молия институти; 

Шакаров Қулмат Аширович – иқтисодиёт 
фанлари номзоди, доцент, Тошкент ахборот 
технологиялари университети 

 

09.00.00-ФАЛСАФА ФАНЛАРИ: 

Ҳакимов Назар Ҳакимович – фалсафа фанлари 
доктори, профессор, Тошкент давлат иқтисодиёт 
университети; 

Яхшиликов Жўрабой – фалсафа фанлари 
доктори, профессор, Самарқанд давлат 
университети; 

Ғайбуллаев Отабек Мухаммадиевич – фалсафа 
фанлари доктори, профессор, Самарқанд давлат 
чет тиллар институти; 

Ҳошимхонов Мўмин – фалсафа фанлари доктори, 
доцент, Жиззах педагогика институти; 

Носирходжаева Гулнора Абдукаххаровна – 
фалсафа фанлари номзоди, доцент, Тошкент 
давлат юридик университети. 

 

10.00.00-ФИЛОЛОГИЯ ФАНЛАРИ: 

Ахмедов Ойбек Сапорбаевич – филология 
фанлари доктори, профессор, Ўзбекистон давлат 
жаҳон тиллари университети; 

Кўчимов Шухрат Норқизилович – филология 
фанлари доктори, доцент, Тошкент давлат 
юридик университети; 

Салахутдинова Мушарраф Исамутдиновна – 
филология фанлари номзоди, доцент, Самарқанд 
давлат университети; 

Кучкаров Рахман Урманович – филология 
фанлари номзоди, доцент в/б, Тошкент давлат 
юридик университети; 

Юнусов Мансур Абдуллаевич –филология 
фанлари номзоди, Ўзбекистон Республикаси 
Президенти ҳузуридаги Давлат бошқаруви 
академияси; 

Саидов Улугбек Арипович – филология фанлари 
номзоди, доцент, Ўзбекистон Республикаси 
Президенти ҳузуридаги Давлат бошқаруви 
академияси. 

 

12.00.00-ЮРИДИК ФАНЛАР: 

Ахмедшаева Мавлюда Ахатовна – юридик 
фанлар доктори, профессор, Тошкент давлат 
юридик университети; 

Мухитдинова Фирюза Абдурашидовна – юридик 
фанлар доктори, профессор, Тошкент давлат 
юридик университети; 

Эсанова Замира Нормуротовна – юридик фанлар 
доктори, профессор, Ўзбекистон Республикасида 
хизмат кўрсатган юрист, Тошкент давлат 
юридик университети; 

Ҳамроқулов Баҳодир Мамашарифович – юридик 
фанлар доктори, профессор в.б., Жаҳон 
иқтисодиёти ва дипломатия университети; 

Зулфиқоров Шерзод Хуррамович – юридик 
фанлар доктори, профессор, Ўзбекистон 
Республикаси Жамоат хавфсизлиги 
университети; 

Хайитов Хушвақт Сапарбаевич – юридик фанлар 
доктори, профессор, Ўзбекистон Республикаси 
Президенти ҳузуридаги Давлат бошқаруви 
академияси; 

Асадов Шавкат Ғайбуллаевич – юридик фанлар 
доктори, доцент, Ўзбекистон Республикаси 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 8 (3)-2023 

 

4 

Президенти ҳузуридаги Давлат бошқаруви 
академияси; 

Сайдуллаев Шахзод Алиханович – юридик 
фанлар номзоди, профессор, Тошкент давлат 
юридик университети; 

Амиров Зафар Актамович – юридик фанлар 
бўйича фалсафа октори (PhD), Ўзбекистон 
Республикаси Судьялар олий кенгаши 
ҳузуридаги Судьялар олий мактаби 

 

13.00.00-ПЕДАГОГИКА ФАНЛАРИ: 

Хашимова Дильдархон Уринбоевна – педагогика 
фанлари доктори, профессор, Тошкент давлат 
юридик университети; 

Ибрагимова Гулнора Хавазматовна – педагогика 
фанлари доктори, профессор, Тошкент давлат 
иқтисодиёт университети; 

Закирова Феруза Махмудовна – педагогика 
фанлари доктори, Тошкент ахборот 
технологиялари университети ҳузуридаги 
педагогик кадрларни қайта тайёрлаш ва 
уларнинг малакасини ошириш тармоқ маркази; 

Тайланова Шохида Зайниевна – педагогика 
фанлари доктори, доцент. 

 

19.00.00-ПСИХОЛОГИЯ ФАНЛАРИ: 

Каримова Васила Маманосировна – психология 
фанлари доктори, профессор, Низомий номидаги 
Тошкент давлат педагогика университети; 

Ҳайитов Ойбек Эшбоевич – Жисмоний тарбия ва 
спорт бўйича мутахассисларни қайта тайёрлаш 

ва малакасини ошириш институти, психология 
фанлари доктори, профессор 

Умарова Навбаҳор Шокировна – психология 
фанлари доктори, доцент, Низомий номидаги 
Тошкент давлат педагогика университети, 
Амалий психологияси кафедраси мудири; 

Атабаева Наргис Батировна – психология 
фанлари доктори, доцент, Низомий номидаги 
Тошкент давлат педагогика университети; 

Қодиров Обид Сафарович – психология фанлари 
доктори (PhD), Самарканд вилоят ИИБ Тиббиёт 
бўлими психологик хизмат бошлиғи. 

 

22.00.00-СОЦИОЛОГИЯ ФАНЛАРИ: 

Латипова Нодира Мухтаржановна – социология 
фанлари доктори, профессор, Ўзбекистон 
миллий университети кафедра мудири; 

Сеитов Азамат Пўлатович – социология фанлари 
доктори, профессор, Ўзбекистон миллий 
университети; 

Содиқова Шоҳида Мархабоевна – социология 
фанлари доктори, профессор, Ўзбекистон 
халқаро ислом академияси 

 

23.00.00-СИЁСИЙ ФАНЛАР 

Назаров Насриддин Атақулович –сиёсий фанлар 
доктори, фалсафа фанлари доктори, профессор, 
Тошкент архитектура қурилиш институти; 

Бўтаев Усмонжон Хайруллаевич –сиёсий фанлар 
доктори, доцент, Ўзбекистон миллий 
университети кафедра мудири. 

 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

1368-сонли гувоҳнома билан давлат 

масъулияти чекланган жамият. 

Kirish. Ilmiy bahs fenomeni koʻp qirrali koʻrinishga ega jarayon boʻlib, bahs yuritish 

faoliyatining tarkibiy qismlari, ustuvor jihatlari va uni rivojlantirishga taʼsir koʻrsatuvchi 

omillarni alohida-alohida koʻrib chiqish maqsadga muvofiqdir. Boshqacha aytganda, “bahs 

nima?”, “u qanday oʻziga xosliklarga ega?”, “unga qanday jihatlar tegishli?” kabi savollarga javob 

topish lozim.  

Adabiyotlar tahlili va metodologiya. Eng avvalo, bahs va uning oʻziga xosliklariga 

asoslangan holda, “bahs” tushunchasi va uning tarkibiy qismlarining konseptual talqinini 

aniqlashtirish maqsadga muvofiq. “Oʻzbek tilining izohli lugʻati” hamda “Pedagogika: 

ensiklopediya”sida “bahs” tushunchasiga quyidagicha taʼriflar berilgan: “Bahs” (arabcha بحث   – 

muhokama; tadqiqot; mubohasa) muayyan muammolarni jamoa boʻlib muhokama qilish, ayrim 

hollarda bir-birini inkor etuvchi fikr-mulohazalarni ilgari surish orqali muammoning yechimini 

topishga qaratilgan usul”dir[4. 129].  

Mantiqshunos olim A.A. Ivinning fikriga koʻra “Bahs — bu fikrlar yoki qarashlar 

toʻqnashuvi boʻlib, unda raqiblar tomonidan oʻz qarashlarining toʻgʻriligini qoʻllab-quvvatlash 

uchun dalillar keltirilib, oʻziga mos kelmaydigan gʻoyalar tanqid qilinadi”[6. 216].  

Falsafa fanlari doktori, professor Q.Nazarov esa mazkur tushunchaning mohiyatini 

quyidagicha izohlaydi: “Bahs–munozara muhokama qilish madaniyatini rivojlantirish, 

suhbatdoshni tushunish uchun zarur boʻlgan texnikani qoʻllash borasidagi amaliy mantiqning 

yorqin namunasidir. 

V.Alimasovning tavsifiga koʻra, “bahs – yondashish va xulosalarni oydinlashtirish, 

mavjud qarashlarga munosabat bildirish usulidir” [1. 52]. 

Bahs ilmini metodologik jihatdan tadqiq etish dastlab mantiqshunoslar tomonidan 

boshlangan. Masalan xorijdagi bahsga oid ishlarga [10. 1-29]. Eʼtibor qaratadigan boʻlsak, 

bunda asosan bahs yuritish strategiyasi va taktikasi yordamida bahsda gʻalaba erishish 

koʻnikmasini hayotga ham tatbiq etishga oid sof amaliy ishlanmalardan iborat koʻplab 

nashrlarni uchratish mumkin. Xususan, S. Tulmin oʻzining “Argumentlarni qoʻllash” (“The Uses 

of Argument”) [12. 247] nomli asarida bahs va argumentlashni tahlil qilishdagi formal 

yondashuvni tanqid qilib, argumentlash nazariyasiga yangicha yondashuvni ishlab chiqish 

zarurligi masalasini oʻrtaga tashladi. S. Tulmin mantiqni epistemologiyaga yaqinlashtirish 

kerakligini va shu yoʻl bilan inson faoliyatining turli holatlarida yuzaga keladigan bahsli 

jarayonlarni qamrab olish hisobiga mantiqning tadqiqot doirasini kengaytirish lozimligi 

toʻgʻrisidagi gʻoyani ilgari surdi.  

Belgiyalik tadqiqotchilar Xaim Perelman va   L. Olbrexts-Titek [9. 216] birgalikda 

advokatlar, siyosatchilar, sotsiologlar va gumanitar soha vakillarining faoliyatlarida koʻp 

qoʻllaniladigan argumentlash va bahs-munozaraning usul va qoidalarini oʻrgandilar. Ular 

oʻzlarining “Yangi ritorika” nomli asarida jamoaviy bahsda, auditoriyani ishontirishda 

ishlatiladigan argumentlash qoidalarining oʻziga xos toʻplamini yarata olishdi. 

Formal dialektikaning mashhur vakillari Y.M. Bart va Y.V. Krabbe 1982 yilda oʻzlarining 

“Aksiomadan dialoggacha” (“From Axiom to Dialogue”) [9.] nomli kitobida umumiy qoidalar 

asosida u yoki bu nuqtai nazarni qabul qilishga moʻljallangan “formal dialektika” tizimni ishlab 

chiqishdi. Unda himoyachi va raqib oʻrtasida yuzaga keladigan tanqidiy dialoglarni 

oʻtkazishning muayyan qoidalar majmui aks etdi.  

Bugungi kunda yevropalik olimlar tomonidan argumentlashning pragmadialektika nomi 

ostidagi zamonaviy nazariyasi ishlab chiqilgan. Xususan, F. Yeyemeren, R. Grootendorst, E. 

Feteris, P. Xoutlosse, A. F. Xenkemas va boshqalardan iborat Amsterdam maktabi vakillari 

pragmadialektika deb nom olgan argumentlash nazariyasini taklif etishdi. Pragmadialektika 

argumentlashning mantiqiy va ritorik yondashuvlari oʻrtasidagi oraliq holatni egallab turuvchi 

talqini hisoblanadi. Ushbu konsepsiyani rivojlantirish doirasida ish olib borgan Niderlandiya 

maktabi vakillari har ikki yoʻnalishning afzalliklarini jamlagan tarzda pragmadialektika 

konsepsiyasini rivojlantirdilar. Bunday yondashuvda dalillash pragmatiklik va bahs-munozara 

dialektik xarakter talablariga javob beradi. Pragmadialektikadagi eng muhim jihat diskussiya 

ishtirokchilarining harakatlarini ratsionallashtirishga qaratilgan qoidalar toʻplamini 

shakllantirish hisoblanadi. Bahs–munozaraning pragmadialektik modellari, asosan 

reglamentga rioya qilish talab etiladigan hollarda masalan, sud–huquq tizimlarida koʻproq 

qoʻllaniladi. 

  MDH davlatlaridagi bahsga oid aksariyat tadqiqot ishlariga nazar tashlasak bu ilmiy 

ishlar asosan mantiqiy-funksional xarakterga ega boʻlib, bunda nazariy asoslash elementlari 

koʻproq kuzatiladi. Bunga misol tariqasida A.A. Ivinning quyidagi ilgari surgan gʻoyasiga 

eʼtiborimizni qaratishimiz mumkin “bahs noformal mantiq va ritorikaning obyekti oʻlaroq 

eʼtibor va tadqiqotni talab qilib kelayotgan fenomen sifatida oʻrganilsada, ammo u haqiqatga 

erishishga qaratilgan dialektikaning, “toʻgʻri bahslashish” qoidasi doirasida cheklangan edi, 

vaholanki bu vaqtlarda bahsda gʻalaba qozonish mantiqiy tushuncha emas, balki psixologik 

tushuncha deb hisoblangan” [6. 232]. Ushbu konsepsiyani koʻplab zamonaviy tadqiqotlar 

qoʻllab quvvatlashadi. Xususan, aksariyat rivojlangan davlatlarning Mantiq fani boʻyicha har 

qanday darsligida bahs tipologiyasi, uni oʻtkazish va isbotlashning toʻgʻri va notoʻgʻri usullari, 

sofistik paralogizmlar va mantiqiy xatolar (fallacies), “tuzoqlar” — “strategmalar”, raqibni 

manipulyatsiya qilishga qaratilgan usullar [Blajevich, N.V. 2005[2. ] Ivin, A.A. 2002; Pavlova, 

L.G. 1991[6. ]; Piri, M. 2013[7.]; Povarnin, S.I. 1996 [8.] boʻlimini topish mumkin.  

MDH davlatlarida S.I.Povarninning bahsga oid yaratilgan “Munozara sanʼati” [8.]; nomli 

asari eng dastlabki metodologik ahamiyatga molik ish sifatida eʼtirof etilgan. S.I. Povarnin uch 

bu asarning asosiy qismini sillogistika qoidalariga (argument sifati, deduksiya va induksiya 

qoidalari va boshqalar) bagʻishlar ekan, bahsning quyidagi beshta asosiy turini ajratib 

koʻrsatadi:  

1. Haqiqatni tekshirish maqsadidagi bahs;  

2. Ishontirish maqsadidagi bahs; 

3. Gʻalaba erishish maqsadidagi bahs;  

4. Kuch sinashish maqsadidagi bahs;  

5. Oʻyin-bahsi. 

Ruzavin G.I. ham bahs–munozaraning turli xil sinflari mavjud ekanligi va bu 

sinflashtirishda bahsning maqsadi, unda qoʻllanilgan argumentning xarakteri, ishontirishning 

mantiqiy va emotsional–psixologik vositalari asos qilib olinishini aytadi[11. 122]. 

Muhokama. Yuqorilardan maʼlum boʻladiki, ilmiy bahs jarayonida isbotlash va rad etish 

markaziy oʻrinni egallaydi. Bildirilgan fikr-mulohazalardan kelib chiqqan holda, biz ilmiy 

bahsga dastlabki ishchi taʼrif sifatida qoʻyidagicha izoh beramiz: ilmiy bahs oʻzining gnoseologik 

xarakteriga koʻra ilmiy muammolarni tadqiq qilish jarayonida muhokama qilish yoʻli bilan 

haqiqatni izlashga moʻljallangan muloqotning eng uyushgan va tizimli shaklidir. Ilmiy bahsda, 

bahs-munozaraning boshqa sodda shakllaridan farqli ravishda doimiy tarzda har ikkala tomon 

uchun dalil izlash, ularni tasdiqlash yoki inkor etish, maqbullarini tanlash hodisasi muhim rol 

oʻynaydi. 

Ilmiy bahs masalasiga mantiqiy-epistemik jihatdan yondashsak, haqiqiy ilmiy bahslar 

har doim ratsional asosga tayanadi, yaʼni uning samaradorligi unda ilgari surilgan 

argumentlarning mantiqan bogʻlanganligi va asoslanganligi bilan belgilanadi. Bu borada 

ishlatilgan dalil va isbotlar munozara ishtirokchilariga oqilona asosga tayangan holda 

haqiqatga erishish imkonini beradi. 

Muayyan darajada bahsning boshqa sifatlarini ham tizimga solib, bahs haqida yaxlit 

tasavvur hosil qilishga imkon beradigan, bahsning mohiyatini toʻla ochib berishga xizmat 

qiladigan bahs klassifikatsiyasini shakllantirib olishga harakat qilamiz. 

Bahsning maqsadiga koʻra: apodiktiv (gr. apodeiktikos- isbotlangan, ishonchli, rad etib 

boʻlmaydigan); eristik (gr. eristika – bahs sanʼati); sofistik (gr. sophisma — mohiyatan yolgʻon 

xulosa) [6.21] turlari farqlanadi.  

“Apodiktiv (dialektik) bahsning maqsadini haqiqatga erishish tashkil etadi” [5. 43]. 

Shuning uchun ham apodiktiv bahs jarayonida asosiy eʼtibor isbotning mantiqiy shakllariga 

qaratiladi. Yaʼni, bunday bahsda tezisning aniq shakllantirilishi, asosiy dalilning ishtiroki, 

hukmlar oʻrtasida ziddiyatlarning boʻlmasligi va nutqda yetarlicha asosning mavjudligi talab 

etiladi. Apodiktik bahs maʼlum bir obyektiv muammo aniqlanganda va uni hal qilishda turli xil 

yondashuvlar mavjud boʻlganda paydo boʻladi. Bu bahs turi tezisning aniq shakllantirilishi, 

asosiy dalilning yaʼni xulosalar zanjiri boshlanadigan bosh asosning mavjudligini, ilgari 

surilayotgan mulohazalar orasida qarama-qarshiliklarning yoʻqligini, dalillarning ishonchliligi 

va yetarliligini nazarda tutadi. Apodiktiv bahsning argumentatsiyasi mantiq qonunlari va 

qoidalariga muvofiq quriladi. 

Ushbu turdagi bahs aniq shakllantirilgan muammolarni, ishonchli dalillarni va bahsli 

masalalar mohiyati raqiblar tomonidan aniq tushunilganligini talab etadi. Apodiktik bahsdan 

muvaffaqiyatli foydalanish uchun quyidagilarga eʼtibor berish zarur: muammoga kompetent 

yondashuv, konstruktiv muloqot, eʼtiborning aynan muammoga qaratilishi, intellektual toqat, 

haqiqat yoʻlida shaxsiy ambitsiya va emotsiyalarni jilovlashga tayyorlik. 

Apodiktik bahsning psixologik aspekti bahs ishtirokchilarining “obyektiv haqiqat 

hamma uchun bosh maqsad” deb hisoblashida aks etadi. Bunday bahs-munozarada Aristotel 

aytganidek: “Aflotun mening doʻstim, lekin haqiqat muhimroq”dir aqidasida mudom sobitlik 

talab qilinadi. Taʼlim muassasalarida apodiktik bahs misolidagi amaliy mashgʻulot juda foydali 

boʻlib, unda bahs ishtirokchilari oʻz tezislarini ilgari suradilar va ularni isbotlashga harakat 

qiladilar, qarama-qarshi tomonlar bir birining nuqtai nazarini tushunishga, boshqaning xam 

dalillarini tinglay olishga, oʻz shaxsiy egoizmini yengishga imkon yaratiladi. 

Natijalar. Bahs-munozaraning eristik koʻrinishi – gʻalaba qozonish uchun olib 

boriladigan bahs boʻlib, “bunda asosiy maqsad apponentni ishontirishga qaratiladi” [5. 45]. 

Eristik uslubning asoschilari sofistlar boʻlib ular orasida abderlik Protagor muhim oʻrin 

egallaydi. G. Gauthier[4.]ning maʼlum qilishicha Protagor “eristika” atamasini birinchi boʻlib 

muomalaga kiritgan va shogirdi Evatl bilan mashhur sud jarayonini tasvirlab bergan ilk 

deontologik mantiqshunos hisoblanadi.  

Eristik bahslarda polemist deyarli har doim bahs mavzusini oʻziga maʼlum boʻlgan va 

raqibiga esa nomaʼlum boʻlgan doiraga oʻtkazishga intiladi. Biroq bu usulning manipulyatsion 

jihati shundaki raqib uchun unchalik yaxshi maʼlum boʻlmagan bahs doirasi tinglovchilar 

auditoriyasi uchun juda dolzarb va qiziq, eristning oʻzi uchun esa tanish boʻlishi mumkin.  

Bahs-munozaraga eristik yondashuv oʻz nuqtai nazarining chinligiga ishontirish va 

raqibning fikrini inkor etish sifatida Qadimgi Gretsiyada vujudga kelgan sanʼat koʻrinishida 

hozirgacha oʻz ahamiyatini yoʻqotgan emas. Bunda kishi oʻz nuqtai nazarini himoya qilish uchun 

muayyan koʻnikmalarga ega boʻlishi va birinchi navbatda raqibning mulohazasida mantiqiy 

xatolarni topishi, sofistik, psixologik tuzoqlar va polemikadagi noqonuniy usullarini ocha bilishi 

zarur boʻladi.  

“Oʻz pozitsiyasini himoya qilish va raqibning fikrlarini rad etishda turli xil psixologik 

tuzoqlar va sofizmni qoʻllash usullarini eristika tarixida ishontirish sanʼati sifatida oʻrganish 

mumkin” [13. 27]. Aynan shu nuqtai nazardan kelib chiqib “Eristika yoki bahslashuv sanʼati” 

kitobining muallifi boʻlgan Artur Shopengauer eristika nazariyasiga yondashar ekan u “eristik 

dialektika-bahsda doimo haq boʻlib chiqish sanʼati” [14. 618]. yaʼni “per fas et nefas” [15. 12], 

deb tushuntiradi. A. Shopengauer eristik xulq-atvorning kelib chiqish sababini bahslashuvchi 

shaxsning psixoemotsional tabiatidan izlaydi. Shopengauerning fikricha[16. 52], “haqiqat 

dialektik (dialogik) mexanizm sifatida faqat bahsda tugʻilishi mumkin. Biroq, inson tabiatida 

yashiringan subyektiv sabablar nafaqat bahsda haqiqatga erishishga halal beradi, balki 

haqiqatga erishishni amalda imkonsiz ham qilib qoʻyadi”.  

A. Shopengauer eristika, sofistika va dialektika oʻrtasidagi farqni aniq ajratmagan. U 

avvaliga oʻz asarining nomini hatto “Dialektika” deb ham nomlamoqchi boʻlgan. Shopengauer 

ham, Kant kabi, dialektikani “bahslashuv yoki suhbat qurish sanʼati” deb hisoblaydi. Uning 

fikricha, dialektikaning tadqiqot mavzusi “ikki aqlli mavjudotlarning hamkorlikda fikrlash 

faoliyati boʻlishi kerak va mabodo ular oʻzaro murosaga kelolmaydigan boʻlishsa, shubhasiz, 

bahs kelib chiqadi[17. 2]” deb hisoblagan. Uningcha, bahsdan maqsad nafaqat oʻz fikrining 

toʻgʻri ekanligini raqibga ishontirish va himoya qilish, balki eng muhimi gʻalabaga erishish 

hamdir.  

Albatta, masalani toʻliq va chuqur bilmasdan, bunday maqsadga erishish mumkin emas, 

ammo uning ishida bahsda yoʻl qoʻyilmasligi kerak boʻlgan xatolarni tahlil qilish va shu bilan 

raqibning oson gʻalaba qozonish imkoniyatlarining oldini olishga oid tahlillari muhim ahamiyat 

kasb etadi. Xususan, murakkab va qiyin vaziyatlardagi bahslarda haq boʻlib chiqa olishlari 

uchun odamlarga yordam berish maqsadida Shopengauer bahslardagi maxsus hiyla-

nayranglarni oʻrgandi va ishlab chiqdi, hamda ularni oʻzining “Eristik dialektika” deb 

nomlangan taʼlimotida mos usul va qoidalarini bayon qildi.  

Bahs-munozaraning sofistik koʻrinishi egotsentrik va buzgʻunchi yondashuv, salbiy 

ritorika bilan tavsiflanadi. Sofistik bahs apodektik bahsdan farqli oʻlaroq, asosan raqibni 

magʻlub etish maqsadini koʻzlaydi. Sofistik disput har qanday aksiologik ahamiyatdan mahrum 

boʻlib, asosiy maqsad–qanday boʻlmasin gʻalabaga erishish hisoblangan. Gʻalaba qozonish istagi 

ortidan sofist haqiqatni qidirish bilan mutlaqo qiziqmaydi va sherigini xam biror narsaga 

ishontirishga intilmaydi. 

Zamonaviy adabiyotlarda sofistik va eristik bahs-munozaralar aksariyat holatlarda 

farqlanmaydi. Masalan, D. Walton yuqorida sanab oʻtilgan muloqot turlari orasidan 

aynan   eristik muloqot turini raqobatbardoshlik va kurashuvchanlikning yuqori darajasi 

sifatida xarakterlaydi, chunki “bunda har bir ishtirokchi oʻzi haqida muxlislar nazarida eng aqlli 

va eng iqtidorli sifatidagi taassurot qoldirishga urinadi” [18.] Bunday holat muloqotning 

xarakterini ham belgilaydi. Olimning fikriga qoʻra, “bunday muloqotning chegaradan chiqqan 

koʻrinishi janjalni keltirib chiqaradi”.    

D. Walton[19.] muloqotning ichki holati (the initial situation of a dialogue)dan kelib 

chiqib, ishtirokchilarning individual (individual aims) va jamoaviy maqsadlari (collective main 

goal)ga asoslangan holda muloqotning oltita asosiy turini farqlaydi. Bular: “ishonch-eʼtiqod 

muloqoti (persuasion dialogue), muzokaralar muloqoti (negotiation dialogue), eristik 

muloqot(eristic dialogue), tadqiqot muloqoti (inquiry dialogue), muhokama 

muloqoti(deliberation dialogue)   va axborot izlashga qaratilgan muloqot (information–seeking 

dialogue)lardir” [20. 183]. Shu bilan birga, D. Walton koʻpincha oʻzining asarlarida “eristik 

dialogga sofistik dialog sifatida ham qaraydi” [21. 195].  

Walton D. eristik muloqot turini kurashuvchanlik va raqobatbardoshlikning yuqori 

darajasi sifatida xarakterlaydi, chunki bunda har bir ishtirokchi oʻzi haqida muxlislar 

nazarida   “eng aqlli va eng iqtidorliman” degan taassurot yaratishga urinadi. Natijada bunday 

holat muloqotning xarakterini ham belgilaydi. D. Waltonning fikriga qoʻra, bunday muloqotning 

chegaradan chiqqan koʻrinishi janjalni keltirib chiqaradi. 

Natijalarni qisqacha ifodalaydigan boʻlsak: 

Birinchidan, eristika muloqotning bahs koʻrinishidagi turi bilan shugʻullanadi. Har 

qanday bahs esa muloqot ishtirokchilari oʻrtasida faol va tanqidiy fikr almashishni nazarda 

tutadi. 

Ikkinchidan, eristik kommunikatsiyaning xarakterli xususiyati shundaki, u har doim 

gʻalaba uchun boʻlgan bahsni anglatadi. Bunday bahslarda turli xil hiyla va tuzoqlar ishlatilishi 

mumkinligi kuzatiladi. 

Xulosa. Maʼlumki, hayotda bahs-munozaraning mohiyatiga oid jihatlariga koʻproq 

eʼtibor qaratiladi, shuning uchun uning muhim talablaridan biri bahsning turini (masalan, 

diskussiyami, debatmi yoki polemika) konkret sharoitlar bilan belgilanadigan holatlardan 

kelib chiqib tanlashdir. Avvalo shuni aytish kerakki, diskussiya, debat, polemika va 

disputlarning talqini bir xil maʼnoni anglatmaydi. Ammo, mamlakatimizdagi pedagogika, 

filologiya va hatto mantiq sohalariga oid boʻlgan aksariyat ilmiy adabiyotlarda bahsning 

xususiy shakllari va ularning oʻzaro farqli tomonlari tahlil qilinmaganligi kuzatiladi. Aslida 

esa, amaliyotda “diskussiya, debat, polemika va disputlar sinonimlar yaʼni bahsning xususiy 

shakllari sifatida xarakterlanishi” lozim. 

